
Suprastonza communal

Medel/Lucmagn

Tabla d’informaziun digitala

Tablas d'informaziun digitalas ein adattadas surtut leu, nua ch'ei dat bia
lecturas e lecturs potenzials ni nua ch'ei dat temps da spetga. Ils avantatgs
ein che las informaziuns ein sin pign spazi fetg vastas.

Il center communal «Tgasa Lucmagn» ei vegnius sanaus energeticamein
quest onn. Cun quella caschun ei vegniu installau ina vitrina cun ina tabla
d’informaziun digitala en la fatschada. Igl ei previu da presentar in filmet
davart nossa vischnaunca e da cumpletar cun informaziuns generalas. Era
duei la tabla d’informaziun digitala survir sco plattafuorma per presentar
tut las uniuns sco ‘era fatschentas indigenas (hotels, interpresas,
menaschis purils cun vendita directa etc.) che porschan in survetsch ni
rauba. Sur in code QR vegnan las visitadras ed il visitaders directamein
menai sin la pagina d’internet dall’interpresa resp. dall’uniun. Ha la
fatschenta/uniun negina pagina d’internet, eis ei secapescha era pusseivel
da menziunar tala sin la tabla d’informaziun digitala. Las publicaziuns ein
gratuitas.

Tals ch’ein interessai da sepresentar sin la tabla d’informaziun digitala
ein supplicai da s’annunziar tochen ils 14-12-2025 tier 'administraziun
communala. Per damondas stat gerau Corsin Flepp (079/611 45 04) bugen
a disposiziun.

Nus sperein che massa acturs seigien representai e selegrein sin ina tabla
d’informaziun digitala informativa.

